Á MESA DO PARLAMENTO

O Grupo Parlamentar do Bloque Nacionalista Galego (BNG), ao abeiro do Regulamento da Cámara, apresenta a seguinte Proposición de Lei, para apresentar ante o Congreso dos Deputados, para o seu debate e aprobación en Pleno, relativa á modificación da Lei 38/88, de 28 de decembro, de Demarcación e Planta Xudicial, para axeitar a demarcación dos Xulgados do Mercantil ás actuais necesidades da sociedade galega..

O art.87.2 da Constitución contempla a posibilidade da iniciativa lexislativa dos Parlamentos das comunidades autónomas ante o Congreso dos Deputados. O art.10-1 f do Estatuto establece tamén a mesma capacidade. Esta proposición de Lei pretende modificar a actual demarcación xudicial dos Xulgados do Mercantil na Galiza para axeitala a realidade económica do País, toda vez que o carácter provincial deste orgaos xurisdiccionais e a súa localización na capital da provincia non lle permiten atender este servizo público nas condicións demandadas pola cidadanía.

As Leis Orgánicas 8/2003, de 9 de xullo, para a Reforma Concursal, pola que se modifica a Lei Orgánica 6/1985, de 1 de xullo, do Poder Xudicial, e a 19/2003, de 23 de decembro, de modificación da Lei Orgánica 6/1985, de 1 de xullo, do Poder xudicial, xustifican a necesidade de axeitar o desenrolo da planta xudicial para facer efectivas as previsións feitas nas mesmas, así como na Lei 22/2003, de 9 de xullo, Concursal, que tamén incide de xeito evidente na estructura xudicial. As eivas existentes nas previsións establecidas na redacción actual da Lei 38/88, de 28 de decembro de Planta e demarcación xudicial, nomeadamente no que atinxe a realidade socioeconómica galega, así como a necesidade de contar coa posibilidade de establecer unha planta xudicial acaída as necesidades dos galegos e das galegas fan precisa a reforma parcial da Lei de Planta e Demarcación Xudicial. 

Exposición de motivos

A existencia real dun Estado Social e Democrático de Dereito esixe o establecemento daquelas medidas que posibiliten a todas as persoas o exercicio do dereito a tutela xudicial efectiva na defensa dos seus lexítimos intereses.

A proximidade dos órganos xurisdiccionais ao cidadáns e cidadás non só permite facilitar o acceso á Xustiza, o que por si só xa xustificaría a realización de políticas cara a este fin, senón o que é máis importante, incrementa as posibilidades de dispor de un procedemento xusto, sen dilacións indebidas e con todas as garantías. Resulta evidente a estreita relación existente entre a lonxanía do órgano xudicial e a ralentización da resolución dos procedementos, así como a maior dificultade para practicar todas as probas precisas, nomeadamente, a de testemuñas.

O carácter provincial dos Xulgados do Mercantil, creados por Lei estatal, así como a ubicación xeneralizada da súa sé na capital de provincia, esta a producir importantes disfuncións no noso País. Circunstancia que era previsíbel por ter acontecido tamén en outras areas de actividade tanto xudicial, como mesmo mercantil. O asentamento da populación galega, a ubicación dos principais núcleos de actividade económica do país, a capitalidade... provocan a imposíbel transposición de normas estatais previstas para regular situacións probablemente moito diferentes as que se dan na Galiza. As previsións que poden ser acaídas para Soria ou Murcia, poden non servir para Galiza. A existencia de importantes centros de actividade económica e social en lugares diferentes a capital da provincia, a localización dos servicios centrais da Xunta de Galiza en Santiago de Compostela, a existencia dun grande número de núcleos de poboación ... aconsellan que, na medida do posíbel, se deba evitar a concentración dos servizos públicos–e a xustiza o é- unicamente na capital da provincia.

A realidade é que o emprazamento da sé dos Xulgados do Mercantil de Pontevedra e A Coruña unicamente na capital da provincia,  e que unha boa parte da actividade que da orixe aos procedementos xérase en Vigo, Santiago ou mesmo Ferrol e nas súas respectivas zonas de influencia, esta a dificultar tanto a tramitación dos procedementos como o acceso dos cidadáns á Xustiza. 

Os resultados prácticos dos múltiples intentos realizados polas institucións e partidos políticos galegos para resolver tan inxusta situación, poñen de manifesto a necesidade de asumir competencias en materia de planta e demarcación xudicial, que debería conducir a unha racionalización das demarcacións xudiciais dos Xulgados do Social, Penal, Contencioso-Administrativo e Mercantil, hoxe diferentes en cada caso.

En tanto non se produce tal circunstancia, dende o B.N.G. entendemos procede adoptar as medidas precisas para corrixir tal disfunción, que produce unha enervación do dereito a tutela xudicial efectiva de moitos dos nosos compatriotas, e por iso propomos a modificación da vixente Lei de Planta e Demarcación xudicial no ámbito dos Xulgados do Mercantil, do mesmo xeito que se fixo coa dos Xulgados do Contencioso Administrativo; o que posibilitaría a creación de xulgados para atender as xustas demandas que se veñen facendo dende as zonas de Vigo, Santiago e Ferrol.

PRIMEIRA.- Engádese o art.20 bis coa seguinte redacción:

As facultades que, en materia de planta xudicial, a presente Lei atribúe ao Goberno do Estado, serán exercidas polos respectivos Gobernos daquelas Comunidades Autónomas que teñan asumidas competencias en materia de xustiza. 

SEGUNDA.- Modificación do Anexo XIII da Lei 38/88, de 28 de decembro de Demarcación e Planta Xudicial fincando, no que atinxe a Galiza, redixido nos seguintes termos:
Provincia
Sede en Partido xudicial

Núm. Xulgados

A Coruña
2
Extende a súa xurisdicción aos partidos 2, 10 e 13
1


3
Extende a súa xurisdicción aos partidos 3 e 9
1


4
Extende a súa xurisdicción aos partidos 1,4,5,6,7,8,,11,12, 11 e 14
2

Lugo
3

1

Ourense
1

1

Pontevedra
3
Extende a súa xurisdicción aos partidos 3 e 10
1


4
Extende a súa xurisdicción aos partidos 1,2,4,5,6,7,8,9,11,12 e 13
2

DISPOSICIÓN TRANSITORIA.- En tanto non se fai efectivo o disposto no art.2 da presente Lei, adoptaranse as medidas precisas para que as funcións propias dos Xulgados do Mercantil sexan exercidas, dentro do ámbito territorial previsto no referido artigo 2 desta Lei, por un Xulgado de Primeira Instancia ou, no seu caso, de Primeira Instancia e Instrucción de Vigo, Santiago e Ferrol. 

En Santiago a 16 de marzo de 2006

